
GİRİŞ
Hal-hazırda bütün dünyada kənardan gəlmə 
növlərin sürətli və geniş miqyaslı artımı və  
miqrasiyası müşahidə edilir. Bu qrup növlərin 
artımı yerli floralarda olan aborigen növlərinin 
sayının azalmasına və ya yerli bitkiliyin  
pozulması ilə nəticələnən bioloji müxtəlifliyin 
itirilməsinə gətirib çıxardır [Richardson,  Pysek, 
2006]. Gəlmə növlərin sırasında olan bəzi  
invaziv bitki növlərinin təsiri dünyada ciddi 
qlobal ekoloji məsələlərdən biri hesab edi-
lir. Belə ki, invaziv bitkilərin  yerli floralara 
daxil olması təbii ekosistemlərdə və yerli bit-
ki növlərinin populyasiyalarının genetik fon-
dunda gələcəkdə bərpa olunmayacaq ciddi 
dəyişikliklərlə nəticələnə bilər [Richardson, 
Pysek, Rejmanek, Barbour, Panetta, West, 
2000]. Dünyada bu qlobal problem üzrə BMT-
nin “Bioloji müxtəliflik haqqında” Konven-
siyası [Rio de Janeyro, 1992], “2011-2020-ci 
illər üçün bioloji müxtəlifliyinin qorunması və 
davamlı istifadəsi üçün strateji plan” [Bioloji 
müxtəlifliyin konvensiyasının 10-cu yığıncağı, 
Naqoya, 2010] və s. kimi rəsmi sənədlər qəbul 
edilmişdir. Qəbul olunmuş sərəncamlar yad 
növlərin biomüxtəlifliyə təsirinin əhəmiyyətini 

qəbul edirlər. Həmçinin invaziv növlərin qar-
şısının alınmasını, ekosistem və yerli floralara 
təsir edən növlərin monitorinqlərinin aparıl-
masını, idarə edilməsini və məhv edilməsini  
tövsiyə edirlər. Bütün bunlarla yanaşı Avro-
pa ölkələrində də bu istiqamət üzrə müxtəlif  
elmi-tədqiqat proqramları həyata keçirilmişdir, 
məsələn, “Ecology and Management of Alien 
Plant Invasions” [EMAPi, 2015] və s.

İnvaziyaların biologiyasında gəlmə növlər 
“non nativ”, “alien plants”, “exotic  lants”, 
“introduced plants”, “non-native plants”,  
“non-indigenous plants” kimi adlandırılır və in-
sanlar tərəfindən introduksiya məqsədi ilə və ya 
təsadüfən, eləcə də bitkilərin təbii şəkildə yerli 
floraya qarışan yad bitkilər kimi qəbul olunurlar. 
Avropa məkanında  daha çox gəlmə,  yad 
bitkilər “non nativ”, yəni yerli florada naturali-
zasiya olunmuş yad bitkilər, “nativ”  yəni abori-
gen bitkilər  və  “ transformer”, “invaziv” yəni 
yerli floraya yad olan,  təbii ekosistemlərinin 
strukturunu və görüşünü dəyişdirən  aqressiv 
növlərə bölünürlər [Lambdon, Pyšek, Basnou, 
2008; Richardson, Pysek, Carlton, 2011]. MDB 
ölkələrində  invaziv bitkilər üçün daha çox “ad-
ventiv” termini istifadə edilir. Y.K. Vinoqrado-

Məqalədə Böyük Qafqazın cənub yamacının (Azərbaycanın İsmayıllı, Oğuz, Qəbələ, Zaqatala, 
Qax və Balakən  rayonlarında) invaziv bitki növləri haqqında məlumat verilir. Növlərin yayılma-
sı və rastgəlmə tezliyi araşdırılmış, taksonomik, biomorfoloji və bioekoloji təhlili aparılmışdır. 
Bütövlükdə 11 fəsilə, 26 cinsə aid 36 növ barədə məlumat verilir ki, onlardan 24  potensial inva-
ziv növün statusu efemerofit və kolonofit,12 invaziv növün statusu isə epekofit və aqriofit olaraq 
müəyyən edilmişdir. Bu  bitkilər sırasında yayılma sürətinə  görə yüksək aktiv, orta aktiv və zəif 
aktiv invaziv növlər habelə inzibati rayonlara görə paylanma  nisbəti  göstərilir. Müəyyən edilib 
ki,  tədqiqat ərazisində yüksək aktiv invaziv növlər artıq təbii və yarı təbii bitki  birləşmələrə 
daxil olmuşdur. İnvaziv bitki növlərin yaratdığı bitki birlikləri  müəyyən edilib. İnvaziv floranın 
vəziyyətinin təhlili göstərir ki, hazırda bu bitki qrupunun nümayəndələri regionda intensivləşməyə 
başlayır və onlara nəzarət olaraq ilk tədbir mütəmadi monitorinqlərin aparılmasından ibarətdir.  

vaya görə floranın adventiv elementi yerli flora-
ya yad olan və təbii florogenezlə bağlı olmayan, 
insan fəaliyyəti ilə bağlı olan bitki növləridir 
[Виноградова, Майоров, Xорун, 2018].
Gəlmə bitkilərin təsnifatında F. Şröderin [1969]
təklif olunmuş terminologiyası üstünlük təşkil 
edir. Bu sistemə görə gəlmə növlər vaxta görə 
(arxeofitlər, neofitlər), gəlmə  üsullarına görə 
(ksenofitlər, ksenoerqaziofitlər, erqaziofitlər) və 
naturalizasiya dərəcəsinə görə (efemerofitlər, 
kolonofitlər, epekofitlər,  aqriofitlər) bölünürlər.

Azərbaycan son yüz ildə ciddi antropo-
gen və təbii transformasiyaya məruz qalmışdır  
(infrastrukturun genişlənməsi, xalq təsərrüfatı 
sahələri və s.). Bütün bu amillərlə yanaşı qlobal 
istiləşmə, atmosferdə karbon qazın miqdarının 
artması və azot qazının miqdarının azalma-
sı ilə ölkənin təbiətində iqlim dəyişikliklərinə 
də səbəb olur. Nəticədə bu proseslər təbiətin 
dəyişilməsinə səbəb olmaqla yanaşı, invazi-
yaların da asan və sürətli yayılmasına imkan-
lar yaradır. Son illər tərəfimizdən apardığımız 
araşdırmalar göstərir  ki, yad növlərin  lokal 
yayılma əraziləri Azərbaycanın şimal-qərb 
hissəsində (əsasən Rusiya və Gürcüstan ölkələri 
ilə həmsərhəd rayonlarda), Kür-Araz ovalı-
ğında pambıq, çay, düyü əkilən rayonlarda və 
Lənkəran zonasında müşahidə edilir [Abdiyeva, 
2018].

Tərəfimizdən aparılan tədqiqatın  məqsədi  
Böyük Qafqazın cənub yamacının  yad bit-
ki növlərinin  invaziv statusunun müəyyən 
edilməsi  və onların xüsusiyyətlərinin araşdırıl-
ması olmuşdur. 

MATERİAL VƏ METODİKA
Tədqiqatın əsas vəzifələri Böyük Qafqazın 
cənub yamacında invaziv bitki növlərinin 
yayılma yerlərinin müəyyənləşdirilməsi, 
dəniz səviyəsindən və yer üstü paylanma 
xüsusiyyətlərinin, rastgəlmə qanunuyğunluq-
larının, invazion aktivliyinin, yaratdığı bitki 
birləşmələrinin aşkar edilməsi və təbii bit-
ki birliklərdə müəyyənləşdirilməsi olmuşdur. 
Tədqiqat işi 2018-2019-cu illərdə Azərbaycanın 
İsmayıllı, Oğuz, Qəbələ, Zaqatala, Qax və 
Balakən  rayonlarında aparılmışdır. Tədqiqat 

obyekti  yuxarıda göstərilən ərazilərinin 
təbii, yarımtəbii və antropogenləşmiş bitki 
örtüyü olmuşdur. İş geobotanika və invazi-
on biologiyasında ümumi qəbul olunmuş me-
todlar əsasında aparılmışdır [Braun-Blanket, 
1964; Mirkin, Наумова, 2001; Pedrotti, 2013;] 
və əsas iki mərhələlərdən təşkil olunmuş-
dur: 1-ci mərhələdə  marşrut metodla aparı-
lan monitorinqinlər əsasında növün yayılma 
əraziləri müəyyənləşdirilib, GPS koordinatları 
qeyd edilib, növün əraziya miqrasiya yolları 
araşdırılıb və elektron xəritələri tərtib edilmiş-
dir; 2-ci mərhələdə müxtəlif ekoloji şəraitdə və 
bitki qruplaşmalarında invaziyaların fitosenotik 
xüsusiyətləri öyrənilmişdir. Növün invaziv ak-
tivliyi Т.Т. Panasenko [2010], rastgəlmə tezliyi 
isə A.P. Şennikova [1964] görə təyin edilmişdir. 
Statistik təhlillər MS Excel 2003-də Statistica 5.0 
statistik proqramlar paketinin köməyi ilə standart 
göstəricilərdən istifadə etməklə aparılmışdır. 

NƏTİCƏLƏR VƏ ONLARIN MÜZAKİRƏSİ 
Böyük Qafqazın cənub yamacının invaziv florası 
hal-hazırda 36 növlə təmsil olunmuşdur (Cəd. 1). 
Bu da ümumi Azərbaycanın invaziv florasının 
[Abdıyeva, 2018] 53,1 %-ni təşkil edir. Ümu-
mi 11 fəsilədən tərkibində növ sayı baxımından 
Asteraceae (11 növ, 32,3 %) və Poaceae (7 növ, 
20,6%) fəsilələri daha çox üstünlük təşkil edirlər. 
Bundan başqa Amaranthaceae fəsiləsi - 6 növ, 
Euphorbiaceae fəsiləsi - 2 növ, Fabaceae, 
Lythraceae, Phytolaccaceae, Pteridaceae, 
Solanaceae, Simarubacea və Paulowniaceae 
fəsilələri isə hərəsi 1 növlə təmsil olunmuş-
durlar. Ümumilikdə, Amaranthaceae fəsiləsinə 
- 1 cins (Amaranthus), Asteraceae fəsiləsinə - 5 
cins (Ambrosia, Conyza, Galinsoga, Xanthium, 
Phalacroloma), Euphorbiaceae fəsiləsinə - 1 
cins (Acalypha), Phytolaccaceae fəsiləsinə - 1 
cins (Phytolacca), Simaroubaceae fəsiləsinə - 1 
cins (Ailanthus Desf.), Fabaceae fəsiləsinə - 1 
cins (Robinia) və Chenopodiaceae fəsiləsinə - 1 
cins (Chenopodium) daxildir.

Həyat formaları sisteminin biomorfoloji 
təhlili nəticəsində  flora quruluşunda birillik ot 
bitkilərinin üstünlük təşkil etdiyi aşkarlanmış-
dır. Ümumilikdə birillik ot bitkiləri - 21 növ 

(59,0 %), birillik/ikiillik - 3 növ (6,0 %) və 
çox-illlik - 9 növlə (26,5 %) təmsil olunmuşdur.  
Ağac (2 növ, 5,9 %) və lianların (1 növ, 2,9 %) sayı 
digər həyati formalara nisbətən daha azlıq təşkil 
edir. X. Raunkierin həyat formaları sisteminə 

əsasən tədqiqat ərazisində terofitlər 22 növlə  
(59,8 %) dominantlıq təşkil edirlər. Qalan hissəni 
isə hemikriptofitlər – 10 növ (29,4 %), xamefitlər – 
2 növ (5,9 %) və fanerofitlər – 2 növ (5,9 %) təşkil 
edir. Su rejimi ilə bağlı olaraq, eumezofitlər – 15 

Cədvəl 1. Böyük Qafqazin Cənub yamacının invaziv bitki növlərinin fəsilələrinə aid cinslər və növlər.

Fəsilə Cins Növ 

Amaranthaceae Juss. Amaranthus L. A. retroflexus L., qara pəncər 
  A. cruentus L. (=Amaranthus paniculatus L.), quyruqlu pəncər 
  A.hybridus (L.) Thellung, hibrid pəncər 
  A. albus L., ağ pəncər 
  A. spinosus  L., tikanlı  pəncər (Azerb. fl. yeni növ. 2018-ci ildə 

Abdıyeva R., Əsədova K., Mehdiyeva N., Ali-zade V. 
tərəflərindən  Azərbaycanın şimal-qərb və cənub  

bölgələrində aşkar edilib) 
Asteraceae Dumort. 

(=Compositae Giseke) 
Ambrosia L. A.artemisiifolia L., yovşanyarapaq ambrosiya 

  A. trifida L., üçqat ambrosiya 
 Conyza Less.(=Erygeron) C. 1mericana1 (L.) Cronquist 

(= Erigeron 1mericana1 L.), kanada xırdaləçəyi 
  C.bonariensis (L.) Cronquist (=Erigeron bonariensis L., 

Erigeron crispus Pourr.), qıvrım xırdaləçək 
 Conyzanthus Tamamsch. C.graminifolius (Spreng.)Tamamsch.(=Conyza graminifolium 

Spreng.), qızılyarpaqlı Amerika astrası 
  C. squamatus (Spreng,)Tamamsch.(=Conyza squamata 

Spreng.), ensizyarpaq amerika astrası 
 Galinsoga Ruiz.et Pav. G. parviflora Cav. xırdaçiçəkli qalinsoqa 
 Phalacroloma  L.(=Erigeron) P. annuum (L.) Dumort (= Erigeron annuus (L.) Pers.), 

birillik xırdayarpaq 
 Siegesbeckia L. S. orientalis L., şərqi sigezbekiya 
 Xanthium L. X. strumarium L., adi pıtraq 
  X. spinosum L., tikanlı pıtraq 

Euphorbiaceae Juss. Acalypha L. A. australis L., cənubi akalifa 
 Euphorbia L. E. humifusa Schlecht., yatıq südləyən 

Fabaceae Lindl. 
(=Leguminosae Juss.) 

Robinia L. R.pseudoacacia L., yalançı akasiya 

Lythraceae  J.St.-Hil. Ammannia L. A. aegyptiaca Willd. (=Ammania baccifera L.) 
Misir ammania 

Poaceae 
Barnhart=Gramineae Juss. 

Nom. Altern) 

Ceratochloa Beauv. C.carinata (Hokk.et Arn.)Tutin (=Bromus carinatus), 
 iti tonqalotu 

 Chloris Sw. Ch. virgata Sw., çubuqvari xloris 
 Bambusa Schreb. Bambusa vulgarisSchreb., adi bambuk 
 Digitaria Hall. D.violascens Link, bənövşəyi barmaqotu 
 Elymus L. E.canadensis L., kanada qımı 
 Paspalum L. P.dilatatum Poir., enli suçayırı, dallis grass 
  P.thunbergii Kunth ex Steud., tünberq paspalumu 
 Pennisetum Rich P.alopecuroides (L.) Pers, çin pennisetumu 
 Sorghum Moench S. technicum (Koern.) Batt. et Trab., texniki kalış 
  S.halepense (L.) Pers. .(=Holcus halepensis L.), alep kalışı 

Phytolaccaceae R.Br. Phytolacca L. Ph. americana L., amerika çiçəkbaharı 
Pteridaceae Reichenb. Pteris L. P. vittata L., çin pterisi 

Onagraceae Juss. Oenothera L. Oenothera odorata  Jacq., ətirli enotera 
(Azerb. fl. yeni növ. 2016-ci ildə Abdıyeva R.T., Mehdiyeva 
N.P., Ali-zade V. M.tərəflərindən  Azərbaycanın şimal-qərb 

bölgəsində aşkar edilib) 
Solanaceae Juss. Datura L. D.metel L., hind daturası 

Simarubacea Lindl. Ailanthus Desf. A.altissima (Mill.)  Swingle, hind göyrüşü 
Paulowniaceae Nakai PaulowniaSiebold et Zucc P. tomentosa (Thunb.) Steud.iyli pavlovniya 

11 fəsilə 26 cins 36 növ 

növ (41,2 %), kseromezofitlər – 15 növ (41,2%), 
mezokserofitlər – 4 növ (11,7 %), eukserofitlər – 2 
növdür (5,9 %). Ümumilikdə, tədqiqat ərazilərinin 
invaziv florasında mezofit ekoloji cərgə üstünlük 
təşkil edir.

Aparılmış coğrafi təhlillər nəticəsində məlum 
olmuşdur ki, bölgənin invaziv florasının əsas 
hissəsini Şimali Amerika (13 növ, 33,35 %) və 
Cənubi Amerika (8 növ, 23,52 %) mənşəli inva-
ziv bitki növləri təşkil edir. Mərkəzi Amerika (2 
növ, 5,9 %), Afrika (1 növ, 2,94 %), Şərqi Asi-
ya (3 növ, 8,82 %), Cənub-Şərqi Asiya (3 növ,  
8,82 %), Orta Asiya (4 növ, 11,76 %) və kosmo-
polit (2 növ, 5,9 %) mənşəli növlər isə növ miq-
darının sayı baxımından demək olar ki, eynidirlər. 
Miqrasiya xüsusiyyətinə görə invaziv növlərin 

paylanması qitələrarası miqrantların üstünlüyünü 
aydın göstərdi. Belə ki, burada qonşu və sərhəd 
zonalardan gətirilən zonalararası miqrant növlər 
30 % təşkil edir.  

Yad floranı ədəbi mənbələrdən, herbari 
məlumatlarından və rekoqnostik tədqiqatlardan 
təhlil edərkən, bütün manealəri keçən və təbii, 
yarı-təbii və sinantrop senozlara və birliklərə da-
xil olan, statusu efemerofit və kolonofit  olan  24  
potensial invaziv növ və statusu epekofit və aq-
riofit olan 12 invaziv növ müəyyən olunmuşdur: 
A.  retroflexus (Amaranthaceae), A. australis 
(Euphorbiaceae), A. artemisiifolia, C. canadensis, 
G. parviflora, Ph. annuum(=E. annuus), X. 

strumarium, X. spinosum (Asteraceae), Ch. album  
(Chenopodiaceae),  R. pseudoacacia  (Fabaceae), 
Phytolacca americana L. (Phytolaccaceae), A. 
altissima (Simarubacea). Hal - hazırda  göstərilən 
növlər ərazinin  təbii ekosistemlərində qeydə 
olunmuşdur (Şək. 1). Onu da qeyd etmək lazımdır 
ki , son illərdə aşkar olunmuş və A. spinosus yüksək  
invazivliyini büruzə göstərən növlərdir [Abdıyeva 
və b, 2020].

Araşdırmalar nəticəsində ərazidə fitoinvaziya-
ların əsas lokalizasiya sahələri  müəyyənləşdirilmiş  
və tədqiqat sahəsinin daha təhlükəli yerləri 
tərəfimizdən müəyyən olunmuşdur: Qax rayo-
nunun Ləkit, Qaşqaçay, Almalı kəndləri və on-
ların ətrafında olan təbii senozlar, Zaqatala ra-
yonunun  Muxax, Maçex, Car, Tarixlər, Mamrıx 

kəndlərinin ətrafındakı təbii senozlar, Qəbələ 
şəhəri və Vəndam kəndinin kəndətrafı təbii senoz-
ları, İsmayıllının şəhərətrafı təbii senozları, meşə 
ərazilərində yerləşən bütün truzim obyektləri və 
Şahdağ milli parkının sahələri, Balakən rayo-
nunda Katex çayının ətrafında olan təbii sahələr, 
Oğuz rayonunda Şahdağ milli parkının yaxın-
lığında yerləşən Filfili kəndi. İnvaziv növlərin 
dəniz səviyyəsindən paylanmasını təhlil etdiyimiz 
zaman diaqramdan da göründüyü kimi, növlərin 
yüksək konsentrasiyası dəniz səviyyəsindən 200-
600 m yüksəklikdə müşahidə olunur (Şək.2). 
Bu da invaziv növlər üçün ən optimal iqlim 
şəraitinin bu yüksəkliklərdə olduğunu göstərir.  

Şəkil 1. Yüksək aktivliyə malik olan invaziv (aqriofit) növlərin bitdiyi fitosenoz 
tipləri

 



49

Azerbaijan Journal of Botany

Apardığımız tədqiqatlar zamanı Zaqatala ra-
yonunun Car, Tarixlər və Oğuz rayonun Fil-fil  
kəndlərinin ətrafında invaziyalara 1071 m-ə 
qədər hündürlüklərdə də rast gəlinmişdir ki, bu 
da təqdidat ərazimiz üçün ən yüksək hündürlük 
həddidir.

Tədqiqatlar zamanı inzibati rayonlarda inva-
ziv bitki növlərinin say tərkibinin eyni olmadı-
ğı müəyyən olunmuşdur. Belə ki, Qax, Zaqatala 
və Balakən rayonlarında digər ərazilərə nisbətən 
daha çox invaziv bitki növlərinin işğalı müşahidə 
edilir (Ambrosia, Acalypha, Phalacroloma və s.). 
Bu da onunla izah oluna bilər ki, həmin rayon-
lar Gürcüstan Respublikası ilə həmsərhəddirlər 
və invaziv bitki növlərinin əsas hissəsi əraziyə 
sərhəd ərazilərdən daxil olurlar. Ölkənin şimal-
qərb və şimal-şərq bölgələrini birləşdirən İsma-
yıllı rayonunda isə invaziv bitkiləri  bir qədər 
azlıq təşkil edirlər (83,3 %) (Şək.3).

Yad növlərin miqrasiya üsullarına görə 
təhlili göstərdi ki, növlərin 76,5 % qeyri-ixtiyari 
gətirilmiş - ksenofit  növlərdir. Qalan hissəni isə 
20,5 % erqaziofitlər və 6,0 % ksenoerqaziofitlər  
təşkil edirlər. Naturalizasiya dərəcəsinə görə 
epekofitlər 41,2 %-lə üstünlük təşkil edirlər. Qa-
lan hissəsi isə kolonofitlər (23,5 %), aqriofitlər 
(20,6 %) və efemerofitlərdən (14,7 %) ibarətdir.
Təbii senozlara gəldikdə isə, invaziyalara daha 
çox məruz qalan ərazilər Qax, Zaqatala və 
Balakən rayonlarının təbii senozlarıdır (Şək.4).

Müntəzəm olaraq rast gəlinən növlər aşağı 
aktiv, orta aktiv və yüksək aktiv ola bilər. Buna 
görə də, bütün növ senozlarda invaziv növlərin 
fitosenotik aktivliyi hesablanmışdır. Sinantrop 
və yarı-təbii senozlarda və birliklərdə fitoin-
vaziyaların yüksək aktivliyi qeydə alınmışdır. 
Orta aktiv növlər bütün tip senozlar-
da təxminən bərabər şəkildə paylanmış-

 Şəkil 2. İnvaziv növlərin dəniz səviyyəsindən paylanması

Şəkil 3. İnvaziv növlərin inzibati rayonlarda müqayisəli paylanması (%)

dır. Aşağı aktiv növlər həm təbii, həm 
də təbii senozlarda dominantlıq edir. 
Bu fitoinvaziyaların təbii senozlara daxil olma-
sının nisbətən yaxın zamanlarda baş verdiyini 
göstərir (Şək.5).

Beləliklə invaziv floranın vəziyyətinin 
təhlili göstərir ki, hazırda bu bitki qrupunun 
nümayəndələri regionda intensivləşməyə başla-
yır və onlara nəzarət olaraq ilk tədbir mütəmadi 
monitorinqlərin aparılmasından ibarətdir.

Şəkil 4. İnvaziv növlərin təbii senozlarda rast gəlinməsi (%)	

 
Şəkil 5. İnvaziv növlərin inzibati rayonlara görə sinantrop, yarımtəbii və təbii fito-
senozlarda paylanma nisbəti (%): a) yüksək aktiv; b) orta aktiv; c) zəif  aktiv

Invasive plant specıes on the southern slope 
of the Greater Caucasus

R.T.  Abdieva1, S.A. Litvunskaya2, A.Y. Abdullayeva3

1, 3Institute of Botany of ANAS, AZ1004, Badamdar 
highway 40, Baku, Azerbaijan
2 Kuban State University, Stavropolskaya, 149, 
Krasnodar, 350049, Russia

The article provides information on invasive 
plants growing on the territory of the Southern 
Macro slope of the Greater Caucasus (Ismayil-
li, Oguz, Gabala, Zagatala, Gakh and Balakan 
administrative regions of Azerbaijan). In the 
course of the study, the distribution and fre-
quency of occurrence of invasive species were 
studied, taxonomic, biomorphological and bio-
ecological analysis of the species composition 
of the invasive flora was carried out. On the 

territory, 36 invasive species belonging to 11 
families and 26 genera were recorded, of which 
24 potentially invasive species were identified 
as ephemerophytes and colonophytes, and 12 
as epecophytes and agriophytes. It was found 
that invasive species in the study area have al-
ready penetrated into natural and semi-natural 
plant communities. Communities with invasive 
plants were identified. According to the rate of 
spread and penetration into semi-natural and 
natural phytocenoses, highly active, medium-
active and low-active invasive species, as well 
as their ratio and distribution in administrative 
regions were determined. Analysis of the state 
of the invasive flora of the study area shows that 
an increased activity of invasive representatives 
is currently observed. 

Keywords: invasive species, invasive status, 
life form, relation to the hydration regime, natu-
ral ecosystems

Инвазивные виды растений  южного 
склона Большого Кавказа

Р.Т.Абдыева1, С.А.Литвинская2, А.Ю.Абдуллаева3 
1,3 Институт Ботаники НАНА, AZ1004, Бадам-
дарское шоссе 40, Баку, Азербайджан
2Кубанский государственный университет, Рос-
сия, 350049, Краснодар, Ставропольская, 149

В статье приводятся сведения относительно 
заносных растений произрастающих на тер-
ритории Южного Mакросклона Большого 

Кавказа (Исмаиллинский, Огузский, Габалин-
ский, Загатальский, Гахский и Балаканский 
административные районы Азербайджана).  
В ходе исследования  изучены распределение 
и частота  встречаемости инвазивных видов, 
проведен таксономический, биоморфологи-
ческий и биоэкологический  анализ видового 
состава инвазивной флоры .  На территории  
зарегистрировано 36 заносных видов, при-
надлежащих к 11 семействам и 26 родам, из 
которых 24 потенциально инвазивных  вида 
были идентифицированы как эфемерофиты и 
колонофиты, а 12  - как эпекофиты и агрио-
фиты. Установлено, что на исследуемой тер-
ритории инвазивные  виды, уже внедрились 
в естественные и полуестественные природ-
ные сообщества. Выявлены  сообщества,  в 
которых зарегистрированы инвазивные рас-
тения. По скорости распространения и вне-
дрения в полуестественные и естественные 
фитоценозы  определены высокоактивные, 
среднеактивные и слабоактивные заносные 
виды, а также их соотношение и распределе-
ние по административным районам. Анализ  
состояния инвазивной флоры исследуемой 
территории  показывает, что в настоящее вре-
мя наблюдается повышенная активность  за-
носных представителей.  

Ключевые слова: инвазивные виды, инва-
зионный статус,   жизненная форма, отноше-
ние к режиму увлажнения, природные эко-
системы


